
ShBA-të mbështesin fazën e dytë të procesit të decentralizimit në 
Maqedoni  
 

Më 25 tetor, 2007, Aktiviteti për mjedis të biznesit (BEA) i financuar nga USAID-i dhe 

Ministria e financave organizuan konferencë ku u hapën disa çështje rreth fazës së dytë 

të decentralizimit fiskal të komunave.  Me konferencën u përfshinë disa fusha diskutimi 

si: kërkesat që Qeveria i vë para komunave për nevojat e tyre, boniteti për kredi të 

komunave, dhe mekanizmat kreditore përmes të cilave komunat do të mund të marrin 

hua.   

 

“Republika e Maqedonisë, si shume vende tjera, është ballafaquar me sfidën e 

decentralizimit të një numri të madh të funksioneve të cilat më parë i kryente qeveria. 

Nevoja për të siguruar stabilitet më të madh ekonomik dhe cilësi më të lartë të 

shërbimeve publike e motivuan vendin të nis ristrukturimin e sistemit. Kjo përfshin 

sigurimin e financimit cilësor të komunave,” tha Majkëll Edi, drejtor i përkohshëm i 

misionit të USAID-it.  

 

Faza e dytë e decentralizimit fiskal filloi më 1 korrik të vitit 2007. Do ti mundësojë 

komunave huamarrje  si në vend ashtu dhe në fushën ndërkombëtare me aprovim 

paraprak nga Qeveria, e cila përfaqëson garanci më të fortë për investuesit potencial. 

Për të lehtësuar këtë proces, projekti BEA prezantoi dy broshura në konferencë. 

“Doracaku për analizë të pushtetit lokal dhe bonitetit për kredi” i cili do tu ndihmojë 

nëpunësve financiar për të vlerësuar bonitetin momental kreditor të një njësie të 

pushtetit lokal. “Doracaku për planifikim të investimeve kapitale të pushtetit lokal në 

Maqedoni” do të udhëheqë komunat përmes procesit të planifikimit të investimeve 

kapitale në përgatitjet për aplikim për huamarrje.  

 

Konferenca u hap nga Ministri i financave, dr. Trajko Slaveski, , Drejtori i përkohshëm i 

Misionit të USAID, Majkëll Edi, dhe drejtori i BEA, Aleksandar Shahov. Në sesionin punues 

morën pjesë edhe përfaqësuesit nga Ministria e financave, ZELS, pushteti lokal dhe 

qendror dhe bashkësia financiare.  

 

Populli amerikan, përmes USAID, ka investuar më shumë se 500 milionë dollarë në 

Maqedoni që nga viti 1993. USAID po zbaton projekte të cilat po krijojnë vende të reja 

të punës, zvogëlojnë korrupsionin dhe përgatisin studentët e Maqedonisë për fuqi 

pune. Këto nisma përmirësojnë cilësinë e jetës dhe përkrahin kalimin e Maqedonisë kah 

një demokraci e qëndrueshme. USAID siguron ndihmë ekonomike dhe humanitare në 

më shumë se 100 shtete. Për më tepër informata vizitoni http://macedonia.usaid.gov. 

 


